
ԱՄՓՈՓԱԹԵՐԹ
«Հայաստանի Հանրապետության կառավարության 2006 թվականի հունիսի 1-ի N 1053-Ն որոշման մեջ փոփոխություններ կատարելու մասին»  Կառավարության որոշման  նախագծի վերաբերյալ ստացված դիտողությունների և առաջարկությունների       
	1.  ՀՀ արդարադատության նախարարություն
	30.04.2025թ.

	
	№/27.3/18651-2025

	 «Հայաստանի Հանրապետության կառավարության 2006 թվականի հունիսի 1-ի N 1053-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալ դիտողությունները.
1. Նախագծով նախատեսվում է փոփոխություններ կատարել Հայաստանի Հանրապետության կառավարության 2006 թվականի հունիսի 1-ի «Հայաստանի Հանրապետության Սյունիքի մարզի Գորիսի քաղաքային համայնքի վարչական սահմանների նկարագիրը հաստատելու և Գորիսի քաղաքային համայնքի վարչական սահմաններում գտնվող՝ պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1053-Ն որոշման մեջ (այսուհետ՝ Որոշում):
Հարկ է նկատի ունենալ, որ Որոշման նախաբանում հղում է կատարված Հայաստանի Հանրապետության հողային օրենսգրքի 34-րդ, 56-րդ և «Հայաստանի Հանրապետության վարչատարածքային բաժանման մասին» օրենքի 6-րդ հոդվածներին, որոնք լիազորում են Հայաստանի Հանրապետության կառավարությանը ընդունել Գորիսի քաղաքային համայնքի վարչական սահմաններում գտնվող՝ պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին որոշում, սակայն չեն լիազորում Հայաստանի Հանրապետության Սյունիքի մարզի Գորիսի քաղաքային համայնքի վարչական սահմանների նկարագիրը հաստատելու մասին որոշում ընդունել:
Մեր դիրքորոշումը- նախագծով 1-ին կետը, որը վերաբերում է սահմանների նկարագիր հաստատելուն, ուժը կորցրած է ճանաչվում, ըստ այդմ` անհրաժեշտ է նաև նախագծի վերնագրում փոփոխություն կատարել։
	







Ընդունվել է.
Նախագծի 1-ին կետում ավելացվել է նոր ենթակետ, համաձայն որի ուժը կորցրած է ճանաչվում Կառավարության 01.06.2006թ. N1053-Ն որոշման 1-ին կետը






















Ընդունվել է.
Նախագծով 01.06.2006թ. N1053-Ն  որոշման վերնագրում ևս փոփոխություն է կատարվում

	խաղադաշտ
	»:


2. Նախագծի 1-ին կետի 3-րդ ենթակետի ա. պարբերությամբ նախատեսվում է Որոշման հավելված 6-ի 093-036-րդ պարբերությունը շարադրել հետևյալ խմբագրությամբ՝
Այս առումով, հարկ է նկատի ունենալ, որ Հայաստանի Հանրապետության հողային օրենսգրքի 11-րդ հոդվածի 7-րդ մասի համաձայն.
 «Ընդհանուր օգտագործման հողեր են համարվում բնակավայրերի այն հողատարածքները, որոնք զբաղեցված են փողոցներով, հրապարակներով, զբոսայգիներով և հանրության կողմից օգտագործվող այլ տարածքներով:»:
Հայաստանի Հանրապետության հողային օրենսգրքի 60-րդ հոդվածի 1-ին մասի 6-րդ կետի համաձայն.
«Արգելվում է քաղաքացիներին և իրավաբանական անձանց սեփականության իրավունքով փոխանցել պետական և համայնքային սեփականություն հանդիսացող այն հողամասերը, որոնք`
…6) բնակավայրերում ընդհանուր օգտագործման հողեր են (հրապարակներ, փողոցներ, ճանապարհներ, գետափեր, զբոսայգիներ, պուրակներ, այգիներ, լողափեր և ընդհանուր օգտագործման այլ տարածքներ)...»:
Նշված մասով, անհրաժեշտ է հիմնավորել, թե արդյոք խաղադաշտը հանրության կողմից օգտագործվող տարածք չի համարվում և հանդիսանում բնակավայրերում ընդհանուր օգտագործման հող:
Այս առումով, հարկ է նկատի ունենալ նաև, որ Նախագծին կից ներկայացված հիմնավորման մեջ սահմանվում է, որ 1.47 հեկտար հողամասերի գործառնական նշանակությունները փոփոխվել են Գորիս համայնքի ղեկավարի որոշումներով, ուստի անհրաժեշտ է հիմնավորել նաև, թե ինչ գործառնական նշանակության են փոխվել նշված 1.47 հեկտար հողամասերը:
Բացի այդ, Նախագծի 1-ին կետի 2-րդ ենթակետով հաստատվող հավելվածով (այսուհետ՝ Հավելված) հաստատվող աղյուսակում հատուկ պահպանվող տարածքների մասով «7.53» թիվը փոխարինվում է «6.41» թվով, իսկ հատուկ նշանակության հողերի մասով «23.98» թիվը փոխարինվում է «25.22» թվով, որոնց վերաբերյալ հիմնավորումները բացակայում են Նախագծին կից ներկայացված հիմնավորման մեջ:
Ամփոփելով վերոգրյալը՝ Նախագծին կից ներկայացված հիմնավորումն ունի լրացուցիչ հիմնավորման կարիք՝ հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, որի համաձայն.
 «Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:…»:
Մեր դիրքորոշումը- մենք նշել ենք, որ այս փոփոխությունների մասով նախագծում հիմնավորումները բացակայում են: Այս պարզաբանումը ավելի բացված առաջարկում ենք ներառել հիմնավորման մեջ: 
	Ընդունվել է ի գիտություն.
Խաղադաշտը իր ենթակառուցվածքներով և սպասարկման ծառայություներով հանդիսանում է բնակավայրերի հասարակական կառույց, այլ ոչ թե ընդհանուր օգտագործման:
Միաժամանակ տեղեկացնում ենք, որ լիազոր պետական մարմինների համաձայնությամբ և Գորիս համայնքի ղեկավարի որոշումներով 1.47 հեկտար հողամասերը փոխադրվել են բնակավայրերի հասարակական կառուցապատման հողերի շարքը: Այս մասով լրամշակվել է Նախագծի հիմնավորումը.
































Չի ընդունվել.
Նախագծի 1-ին կետի 2-րդ ենթակետով համաձայն հավելվածի խմբագրված աղյուսակում հաշվի են առնվել նաև նախկինում՝ ՀՀ կառավարության 25.03.2021թ. N400-Ն և 04.08.2022թ. N1186-Ն որոշումներով  այդ աղյուսակում  (01.06.2006թ. N1053-Ն որոշման հավելված N4-ում) արված փոփոխությունները.


















Ընդունվել է ի գիտություն.
Նախագծի հիմնավորումը լրամշակվել է։ 
	

	
	
	

	3. Նախագծի 1-ին կետի 3-րդ ենթակետի բ. պարբերությամբ նախատեսվում է Որոշման 6-րդ հավելվածի 828-001-րդ պարբերությունը փոխարինել նոր պարբերություններով:
«Նորմատիվ իրավական ակտերի մասին» օրենքի 33-րդ հոդվածի 1-ին մասի համաձայն՝
«Նորմատիվ իրավական ակտում փոփոխությունները կատարվում են նրա առանձին`
1) բառեր, թվեր կամ կետադրական նշաններ այլ բառերով, թվերով կամ կետադրական նշաններով փոխարինելու միջոցով.
2) բառեր, թվեր կամ նախադասություններ հանելու միջոցով.
3) բաժիններ, գլուխներ, հոդվածներ, մասեր, կետեր, ենթակետեր, պարբերություններ կամ նախադասություններ նոր խմբագրությամբ շարադրելու միջոցով.
4) բաժինների, գլուխների, հոդվածների, մասերի, կետերի, ենթակետերի կամ պարբերությունների գործողությունը դադարեցնելու միջոցով:»:
Հետևաբար, հաշվի առնելով վերոգրյալը, հարկ ենք համարում նշել, որ պարբերությունը չի կարող փոխարինվել այլ պարբերություններով:
Սույն դիտողությունը վերաբերում է նաև Նախագծի համանման կարգավորումներին: 
նախատեսված փոփոխության արդյունքում մեկ պարբերությունը դառնում էր 2 պարբերություն, տեխնիկայի կաննորի տեսանկյունից խնդիր է: Պետք է եղած պարբերությունը նոր խմբագրությամբ շարադրվի, իսկ մյուսը լրացման ձևով նախատեսվի:

	Չի ընդունվել.
Նախագծի 1-ին կետի 3-րդ ենթակետով 828-001-րդ պարբերությունը ոչ թե փոխարինվում է  նոր պարբերություններով, այլ շարադրվում է նոր  պարբերություններով, ինչը համապատասխանում է օրենսդրության պահանջներին




















  
Ընդունվել է
Նախագծում կատարվել են փոփոխություններ 
	

	4. Հավելվածով սահմանվող աղյուսակում առաջարկում ենք «341.85» թիվը փոխարինել «341.86» թվով՝ նկատի ունենալով Հավելվածով սահմանվող աղյուսակի պետական սեփականություն հանդիսացող հողերի գումարը:
	Չի ընդունվել.
Հավելվածով սահմանվող աղյուսակում պետական սեփականություն հանդիսացող հողերը կլորացված և նշված են հարյուրերորդական ճշտությամբ.


	

	5. Հարկ է նկատի ունենալ նաև, որ Հավելվածի աղյուսակում առկա է տեխնիկական բնույթի վրիպակ:
	Չի ընդունվել.
Հավելվածի աղյուսակում տեխնիկական վրիպակ չկա.


	

	2. Քաղաքաշինության կոմիտե  
	29.04.2025թ․

	
	№ 01/18/6797-2025

	«Հայաստանի Հանրապետության կառավարության 2006 թվականի հունիսի 1-ի N1053-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի։
	  Ընդունվել է:

	 

	3. Կադաստրի կոմիտե
	29.04.2025թ․

	
	№ ՍԹ/8765-2025

	«Հայաստանի Հանրապետության կառավարության 2006 թվականի հունիսի 1-ի N1053-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	  Ընդունվել է:




	

	
	
	




